
Ia bukan yang _ 
pertama di Sabah 

Oleh Yuzam Yusa 
KOTA KINABALU: Ikan paus 
"Bryde .. yang mati di pantai 
Pulau Gaya, dekat sini bukan 
yang pertama ditemui mati di 
perairan Sabah. 

Paus "Cuvier•· ditemui mati 
dekat pantai Mimpian Jadi , di 
Tuaran, dekat sini, pada April 
1997. 

Rangka paus itu kini 
dipamerkan di lnstitut 
Penyelidikan Marin Borneo, 
Universiti Malaysia Sabah 
(UMS). 

Menurut nota kaki tempat 
rangka itu dipamerkan. paus 
betina berukuran 6. 1 meter 
panjang dan 1.3 meter lebar itu 
dipercayai terperangkap dalam 
pukat dan mungkin telah dua 
hari mati. 

Punca dan lokasi kematian 
tidak diketahui , menurut nota 
kaki itu. 

la seterusnya menjelaskan, 
bangkainya ditanam dalam pasir 
dekat lokasi ia ditemui dan hanya 
dikeluarkan untuk rangkanya 
pada Februari 1999, hampir dua 
tahun selepas ia ditanam. 

Pengarah institut berkenaan, 
Prof Dr Saleem Mustafa berka­
ta. kaedah menana!n bangkai 
supaya ia reput sepenuhnya 
sebelum tulangnya diambil 
memakan masa yang agak lama. 

"Hanya ada hakteria dalam 
tanah yang memakannya, jadi 
ia mengambil masa lama," 
katanya, di sini, pada Rabu. 

Pilihan yang lebih baik ialah 
mcmbiarkan paus itu reput 
dalam laut dengan dibungkus 
menggunakan jala. 

'Terdapat banyak binatang 
laut yang lain seperti ikan yang 
boleh memakan isi paus itu. 
Proses itu mengambil masa 
lebih cepat, mungkin hanya 
beberapa bulan;· katanya. 

Kos pengangkutan paus 
.. Bryde.. 20.6 meter itu juga 
satu kc1ja sukar yang memer­
lukan banyak wang, tenaga 
kerja. peralatan dan lubang 
pasir yang besar tempat 
bangka'i itu ditanam, kata pro­
fesor tersebut. . 

·Terdapat juga fa~tor bau 
untuk dipertimbangkan:• 
katanya. 

PROF DR SALEEM menunjukkan rangka paus 'Cuvier' yang kini dipamerkan di UMS. 

Jika paus "Cuvier" 6 meter 
itu mengambil masa hampir dua 
tahun untuk reput sepenuhnya, 
tentunya paus "Bryde" ini yang 
tiga kali ganda lebih panjang, 
mengambil masa lebih lama. 

'•Ia mempunyai banyak isi 
dan lemak. Menunggunya 
sehingga reput adalah satu lagi 
tugas meletihkan," kata Prof Dr 
Saleem. 

Usaha kini scdang dilak­
sanakan bagi menyelamatkan 
tulangny_a untuk dipamerkan 

setelah Ketua Menteri, Datuk 
Seri Musa Aman memberi 
lampu hijau. 

Pembantu Menteri 
Kebudayaan, Pelancongan dan 
Alam Sekitar Sabah, Datuk 
Karim Bujang dilaporkan seba­
gai berkata, Jabatan Perikanan, 
Taman-Taman Sabah, Muzium 
Negeri Sabah dan UMS akan 
melengkapkan usaha tersebut. 

Bagaimanapun, tempat paus 
"Bryde" itu dibiarkan reput 
masih belum diputuskan. 

"Tetapi tentunya ia meru­
pakan satu tempat di mana 
orang ramai dan bukan setakat 
para penyelidik, boleh melihat­
nya," kata Karim. 
• Jika rangka itu hendak 
dipamerkan di Muzium Marin 
Labuan, maka ia akan bergand­
ing dengan rangka paus " Indian 
Fin" sepanjang 7.3 meter, yang 
terdampar di Melaka pada 
1892. 

Rangkanya itu dikatakan 
bemilai RMS00,000 disebabkan 

usia dan nilai sejarahnya. 
Bangkai reput itu kini bera­

da di laut, lima batu nautika 
dari Pulau Gaya, tempat ia 
mula-mula dilihat pada Jumaat 

1lepas. 
Paus yang cedera itu yang 

mendamparkan dirinya, 
dibebaskan dan ditunda ke laut. 

Ramai yang menyimpan 
I harapan supaya ia terus hidup 
tetapi ditemui mati pada Ahad 
lepas, di tempat yang sama ia 
11erdampar. 

